
“Əminəm ki, bu gözəl, müasir bina qısa müddət ərzində tikiləcək - həm 
şəhərimizə əlavə yaraşıq verəcək, həm də Fondun işçiləri üçün Azərbay-
can dövlətindən yaxşı bir hədiyyədir.”

İlham Əliyev
Azərbaycan Respublikasının Prezidenti

Təməlqoyma mərasimi, 29 dekabr 2009-cu il

“Neft Fondunun başlıca məqsədi indiki və gələcək nəsillərə xidmət etməkdir.”

Heydər Əliyev
Azərbaycan Respublikasının ümummilli lideri

 

Azərbaycan Respublikası Dövlət Neft Fondunun yeni inzibati binasının 
nəzərəçarpan hissələrindən biri müasir Azərbaycanın banisi, ümum-
milli lider Heydər Əliyevin xatirəsinə həsr olunmuş guşədir. Burada 
ulu öndər Heydər Əliyevin xalq rəssamı, professor, heykəltəraş Natiq 
Əliyev tərəfindən ərsəyə gətirilmiş heykəli yerləşir. Bu layihənin rəhbəri 
bir çox dövlət mükafatlarının laureatı, xalq rəssamı Tahir Salahovdur.

SOFAZ Tower. Azərbaycan xalçaçılıq sənətindən ilhamlanaraq

Azərbaycan Respublikası Dövlət Neft 
Fondunun (ARDNF) yeni inzibati binası 
- “SOFAZ Tower” yüksək beynəlxalq 
standartlara uyğun olan ən son texnoloji 
yenilikləri və Azərbaycan xalçaçılıq mək-
təblərinin qədim tarixini birləşdirən unikal 
layihədir.
Ölkənin incəsənətinə nəzər yetirməklə 
onun tarixi barədə xeyli məlumat əldə et-
mək mümkündür. Tarixi qədim zamanlara 
söykənən Azərbaycan xalçaçılıq sənəti ən 
geniş yayılmış sənət sahələrindən biri 
olmuşdur. 2010-cu ilin noyabr ayında Azər-
baycan xalçası YUNESKO-nun qeyri-mad-
di mədəni irs siyahısına daxil edilmişdir. 

Azərbaycanın qədim və müasir xalçaçılıq 
sənətindən ilhamlanan Polşanın “Blaire 
İnvestments” şirkəti bu binanı digər “A” 
sinifli ofis binalarından fərqləndirəcək 
Azərbaycanın 9 xalçaçılıq məktəbinin  
elementlərini özündə ehtiva edən dizayn 
konsepsiyası təklifini irəli sürmüşdür. 
Azərbaycan mədəniyyətinə xas elementləri 
özündə bir ləşdirən “SOFAZ Tower” 
ölkənin tarixini və gələcək inkişafını əks 
etdirir. Təbriz, Şirvan, Gəncə, Qarabağ, 
Qazax, Quba, İrəvan, Bakı və Naxçıvan 
xalçaçılıq məktəblərinin motivləri binanın 
dizaynında geniş şəkildə istifadə olun-
muşdur.

Mədəni irs və müasirliyin vəhdəti

Binanın giriş qapısının 

dizaynında Bakı 

xalçaçılıq məktəbinin 

motivlərindən istifadə 

olunmuşdur.

“SOFAZ Tower”ın bir inci  mərtəbəsi 
Təbriz və Şirvan xalçaçılıq məktəblərinə 
həsr olunmuşdur. Gəncə xalçaçılıq mək-
təbinin elementləri Fondun kitabxanasının 
yerləşdiyi mezonində istifadə edilmişdir. 
Akt zalı  və yeməkxananın yerləşdiyi 
ikinci mərtəbə Qarabağ xalçaçılıq mək-
təbinə həsr olunmuşdur. Qazax xalçaçılıq 
məktəbində üstünlük təşkil edən həndəsi 
elementlərdən üçüncü mərtəbədə yer-
ləşən konfrans zalı və iclas otağında, 
Quba xalçaçılıq məktəbinin rəmzləri isə 
dördüncü mərtəbədə istifadə edilmişdir. 
On yeddinci və iyirminci mərtəbələrdə 
yerləşən icraçı direktorun müavinləri-
nin ofisləri İrəvan xalçaçılıq məktəbinin 
ornamentlərindən istifadə olunmaqla 
dizayn edilmişdir. Bakı xalçaçılıq məktə-
binin təbii çalarlarından isə iyirmi birinci 
mərtəbədə yerləşən icraçı direktorun ofi-
si və konfrans otaqlarında istifadə edil- 

mişdir. İyirmi ikinci mərtəbə - Panorama 
mərtəbəsi Naxçıvan xalçaçılıq məktəbinin 
ornamentləri əsasında dizayn edilmişdir.
 “A” sinifli ofis binası standartlarına uyğun 
olaraq inşa edilmiş “SOFAZ Tower”ın 
möhtəşəm xarici və daxili dizaynı ona 
uzun illər ərzində öz unikallığını qoruyub 
saxlamağa imkan verəcəkdir.
2009-cu il dekabr ayının 29-da Azərbaycan 
Respublikasının Prezidenti cənab İlham 
Əliyevin iştirakı ilə  “SOFAZ Tower”ın 
təməlqoyma mərasimi keçirilmişdir.
Binanın tikinti və dizayn işləri beş il       
ərzində yekunlaşmışdır. Binanın tikin-
ti layihəsi Fransanın “İnter Art Etudes” 
şirkəti tərəfindən hazırlanmışdır. Tikinti 
prosesinin icrası Amerikanın “AECOM” 
şirkətinin nəzarəti altında Belçikanın “N.V. 
Besix S.A.” şirkəti tərəfindən həyata keçi- 
rilmişdir.

Azərbaycan xalçaçılıq məktəbləri

Təbriz xalçaçılıq məktəbi   12
Şirvan xalçaçılıq məktəbi 22
Gəncə xalçaçılıq məktəbi 28
Qarabağ xalçaçılıq məktəbi 34
Qazax xalçaçılıq məktəbi 42
Quba xalçaçılıq məktəbi  50
İrəvan xalçaçılıq məktəbi 56
Bakı xalçaçılıq məktəbi  62
Naxçıvan xalçaçılıq məktəbi 72



Təbriz
xalçaçılıq məktəbi 

əsas holl

Heç bir şey keyfiyyəti və zərifliyi gözəl bir xalçadan daha yaxşı ifadə etmir.          “SOFAZ Tower”da yerləşən heyranedici xalça mozaikası

SOFAZ Tower-a daxil olarkən eşidilən 
ilk səs su şırıltısıdır. Burada təbiətin səs-        
sizliyini duymaq mümkündür. Binada ilk 

gözəçarpan mənzərə ecazkar Ərdəbil xalçasının 
mərmərdən hazırlanmış nümunəsidir. Bu unikal 
əsəri ərsəyə gətirmək üçün 10 istedadlı sənətkar 
həftədə 6 gün işləməklə 4 aylıq gərgin əmək 
sərf etmiş və bu prosesdə 10-dan çox təbii daş 

növündən istifadə edilmişdir. 150 m2 sahəni əhatə 
edən bu sənət əsərini yaratmaq üçün ölçüsü 1x1 
sm-dən artıq olmayan 250 000-dən çox mozaik 
daşdan istifadə edilmişdir. Səthindən su axan 
xalçanın əksi şəffaf hovuzda görülə bilər. Binanın 
əsas girişi və qəbul zallarının yerləşdiyi ərazi 382 
m2 sahəni əhatə edir.  

1530-cu illər Səfəvi sülaləsinin 

200 ildən artıq sürən hakimiyyət 

dövrü - Azərbaycanda mədəniyyət, 

din və siyasət sahəsində intibah 

dövrü idi.

Ərdəbil xalçası incəsənət tarixində dün-

yanın ən böyük, ən gözəl və ən əhəmiyyətli 

sənət əsərlərindən biridir. İlk dəfə 1530-cu 

ildə Sufi lideri Şeyx Səfi əl-Dinin türbəsi 

üçün bu xalçadan 2 eyni nüsxə hazırlan-

mışdır. Türbə 300 ildən artıq dövr ərzində 

hər iki xalçaya ev sahibliyi etmişdir. Lakin 

baş vermiş zəlzələ sonrası zədələnmiş 

bu nadir incəsənət nümunələri satışa 

çıxarılmışdır. Xalçalardan biri 1893-cü 

ildə Londonda yerləşən Viktoriya və Albert 

Muzeyi tərəfindən satın alınmışdır. Digər 

xalça isə 1953-cü ildə Los Anceles İncəsənət 

Muzeyinə təqdim edilmişdir. 

bİrİncİ mərtəbə

təbrİz xalçaçiliq məktəbİ 

Xalçanın düyünləri mərmər mozaik daşlar vasitəsilə təsvir edilmişdir. Beş əsr əvvəl olduğu kimi dizaynerlər mozaika 

ustaları üçün 1:1 miqyasında kartonlar hazırlayırdılar. Bu nadir incəsənət nümunəsinin səthindən axan su əsəri daha 

da sehirli və maraqlı göstərməklə ziyarətçilərin diqqətini dərhal özünə cəlb edir.

Təbriz xalçaçılıq məktəbi artıq XI-
XII əsrlərdə çiçəklənmə dövrünü 
yaşayırdı. Bu məktəb modellərin, 

rənglərin və ölçülərin müxtəlifliyi ilə zəngin 
idi. Burada ölçüsü 1 m2-dən 40 m2-ə qədər 

olan düzbucaqlı, kvadrat və dairəvi xalçalara 
rast gəlmək mümkündür. Xalçalar əlvan 
rənglərini bitkilərdən, heyvanlardan və 
mineral maddələrdən əldə olunmuş təbii 
boyalardan alırdılar. 

təbrİz xalçaçiliq məktəbİ təbrİz xalçaçiliq məktəbİ 

Ərdəbil xalçalarının hekayəsi

Viktoriya və Albert muzeyinə Ərdəbil xalçasının 

alınması təklifini irəli sürən Britaniyalı dizayner 

və rəssam Villiam Morris bu xalçanı “ecazkar sənət 

əsəri, onun dizaynını mükəmməl...məntiqli və gözəl 

əsər” kimi dəyərləndirmişdir.

Ərdəbil xalçaları Təbriz məktəbinin 
ən möhtəşəm nümunələrindəndir. 
Hər iki xalçanın kənarlarına bu 

sənət əsərlərinin hazırlanmasının yekun-
laşmasını bildirən dörd misra həkk olun-
muşdur. “Mənim sənin evindən, qapından 
qeyri-sığınacağım yoxdur” misraları həkk 
edilən xalçada daha sonra bu xalçanı 
hazırlayan şəxsin imzası qeyd edilmişdir: 

“Müqəddəs məqbərənin qulu Məqsud 
Kəşaninin işi”. Çox güman ki, Məqsud Kəşani 
bu xalçanı ərsəyə gətirən saray nümayəndə-
si idi. Son misra isə Hicri təqvimində 946-
cı ili (Miladi təqvimi ilə 1539-1540-cı illər) 
vurğulayır. Ərdəbil xalçası üzərində həkk 
edilən Məşhur Fars şairi Hafizin (1315 – 1390) 
şerindən sətirlər xalçanın dizaynını daha da 
unikallaşdırır.

“Mənim sənin evindən, qapından qeyri-

sığınacağım yoxdur.”

Ərdəbil xalçaları nadir incəsənət nümunələridir.                   Onun dizaynı mükəmməllik rəmzidir.

təbrİz xalçaçiliq məktəbİ təbrİz xalçaçiliq məktəbİ 



Şirvan
xalçaçılıq məktəbi

petroleum lounge Ağsu ərazisində 

məşhur olan və xalça 

kənarları üçün istifadə 

edilən motiv “hörük” 

adlanır. 

Divarlardakı akustik panellərdə 

istifadə olunmuş naxışların örtüyü 

ağacdan hazırlanmışdır. Plitələrdə 

açılmış kiçik oyuqlar hörüyəbənzər 

görüntü yaradır. Bu cür gözəl detalı 

vurğulamaq məqsədilə adətən xalça 

toxucuları onu qara fon üzərində 

yerləşdirirdilər. Bu səbəblə Tahir 

Salahov məşhur “Odlar Yurdu” 

triptixini əsərin gözəlliyini vurğu-

lamaq məqsədilə qara fon üzərində 

çəkmişdir.

bİrİncİ mərtəbə
şİrvan xalçaçiliq məktəbİ  

Bi n a n ı n  b i r i n c i  m ə r t ə b ə s i n i n 
diqqətçəkən məkanlarından biri 
Şirvan xalçaçılıq məktəbinin mo-

tivləri istifadə edilərək dizayn edilmiş və 
istirahət sahəsi kimi nəzərdə tutulmuş “Pe-
troleum Lounge”dur. Gözləmə və istirahət 
sahələrindən ibarət olan bu lobbi ümumi-
likdə 550 m2 ərazini əhatə edir. “Petroleum 
Lounge” daxili pilləkənlər vasitəsilə kitab- 
xana ilə əlaqələndirilmişdir.

Şirvan Xəzər dənizinin şərq sahili ilə Kür 
çayının arasında yerləşir.  Əhalinin əsas 
məşğuliyyəti olan qoyunçuluq yun xalçaların 
hazırlanması üçün əlverişli şərait yaratmışdır. 
Şirvan xalçalarını fərqləndirən əsas xüsu-         
siyyətlərdən biri onun unikal rəng  harmoniya-   
sıdır. Hələ toxuculuq sənəti inkişaf etməmişdən 
əvvəl Şirvan əhalisi təbii boyama üsullarından 
istifadə edirdilər. VI - VIII əsrlərin alman və 
ingilis tacir və səfirlərinin gündəliklərində Şir-
van xalçalarının dəyəri haqqında qeydlərə rast 
gəlmək mümkündür.

şİrvan xalçaçiliq məktəbİ  

qIş bağI
Şirvan xalçalarının 

kənarları  su, alov və 

dörd ləçəkli gül motivləri 

ilə bəzədilmişdir.Qış bağı 374 m2 və 157 m2-lik ərazini 
əhatə edən iki hissədən ibarətdir. 
Qış bağının hər iki hissəsi mezonin 

ilə daxili pilləkənlər vasitəsilə əlaqələndi-
rilmişdir. Bu ərazinin dekorasiyasında 
Şirvan məktəbinə aid Qobustan xalçasının 
naxışlarından istifadə olunmuşdur. Divar 

üzərində bəyaz inci rəngli fonda “şəbəkə” 
içərisində həndəsi formalı gül motivləri ilə 
bəzədilmiş kompozisiya yaradılmışdır. Qış 
bağında daş divarlardakı gül motivlərini 
tamamlamaq üçün təbii bitkilərdən istifadə 
edilmişdir.

şİrvan xalçaçiliq məktəbİ  şİrvan xalçaçiliq məktəbİ  



Gəncə
xalçaçılıq məktəbi

kİtabxana

Mezonində yerləşən kitabxana xalça 
motivləri əsasında dizayn edilməklə 
“SOFAZ Tower”ın ümumi dizayn 

ansamblını tamamlayır. Kitabxana 171 m2 
ərazini əhatə edir. Fondun kitabxanasında 
elektron kitabxana xidmətləri də mövcuddur.                  
Kitabxananın dizaynında Gəncə xalçaçılıq mək-
təbinin ornamentlərindən istifadə edilmişdir.                                                                                                                          
Gəncə Kiçik Qafqaz dağlarının şimal-şərqində 
yerləşir. “Gəncə” Pəhləvi sözü olub “xəzinə”, 

“məhsul saxlanılan yer” mənasını ifadə edir. 
Bu məktəbə aid olan nəfis tərtibatlı xalçalar 
əsasən yerli mifologiya, əfsanələr və nağıl-
lara uyğun motivlər əsasında işlənib hazır-       
lanmışdır. Hər bir naxış simvolların kompleks 
düzümündən və anlayışından ibarətdir. Bütün 
simvolların mənasının tam anlaşılması müm-
kün olmasa da, xalça motivlərinin bəzilərinin 
mənasını açıq şəkildə başa düşmək müm-
kündür.

Romb - dünyanın başlanğıcı və 

bolluq, çarpaz şəkilli motiv - dörd 

qütbün dörd elementi, üçbucaq - 

Allaha nəyisə çatdırmaq üçün yol, 

gül - cənnət mənasını verir.

mezonİn

gəncə xalçaçiliq məktəbİ  gəncə xalçaçiliq məktəbİ  

Şəffaf şüşə üzərində həkk olunmuş ağ rəsmlər qədim 

inanc və simvollar qədər ölməzdir. Qarşı tərəfdəki taxta 

divarda isə bu cür naxışlar paslanmaz metaldan hazır- 

lanmışdır. Bu dekorasiya qara rəngli taxta lövhə üzərində 

zərgərlik məmulatını xatırladır.

Şüşə panellər üzərindəki naxışlar Gəncə 

xalçaçılıq məktəbinin ən məşhur nümunəsi 

olan Şəmkir xalçasından ilham alınaraq hazır- 

lanmışdır. Əsas motiv mərkəzdə yerləşmiş göl 

üzərində qurulmuşdur. Bu gölün ətrafında isə qə-

dim qəbilələrin simvollarını ehtiva edən həndəsi 

elementlər təsvir edilmişdir.

gəncə xalçaçiliq məktəbİ  gəncə xalçaçiliq məktəbİ  



Qarabağ
xalçaçılıq məktəbi

akt zali
İkİncİ mərtəbə

qarabağ xalçaçiliq məktəbİ  qarabağ xalçaçiliq məktəbİ  

200 nəfərlik akt zalı 326 m2 sahəni əhatə 
edir. Zal müxtəlif tədbirlərin keçirilməsi 
üçün lazım olan müasir texniki avadan-

lıqlarla tam təchiz edilmişdir. Akt zalının 
dizaynında Qarabağ xalçaçılıq məktəbinin 
motivlərindən istifadə olunmuşdur. Qarabağ 
Kür çayı, Araz çayı və Kiçik Qafqaz dağları 
arasında yerləşir. Qarabağ sözü “qara” (qara 
və ya böyük) və “bağ” sözlərindən ibarət olub 
“böyük bağ” mənasını verir. Qarabağ xalçaçılıq 
məktəbinin fərqləndirici xüsusiyyətlərindən biri 
təbiətin ən zərif çalarlarının əks etdirilməsində
                                                                                                           

müxtəlif rəng palitrasından məharətlə istifadə 
edilməsidir. Akt zalının dizaynı qədim zaman-
larda əyləncə üçün istifadə olunan açıq hava 
məkanlarının xüsusiyyətlərini əks etdirir. Bu 
dizaynın seçilməsində əsas məqsəd təbiətə daha 
yaxın hiss etdirəcək bir məkanın yaradılması 
olmuşdur. Dekorasiyada təbii bitkilərdən        
istifadə edilməsi memarlara ekoloji cəhətdən 
təmiz interyer yaratmağa imkan vermişdir. 
Perforasiya edilmiş akustik panellər yer ton-      
larını vurğulayan gül və əjdaha motivləri əsasın-
da dizayn edilmişdir.

yeməkxana

Qarabağ xalçaçılıq məktəbinə xas xalçaların arxa 

fonu əsasən qırmızı rəngdə olur. Bu rəng boyanın əldə 

edilməsi üçün boyaq otu və qırmız böcəyindən istifadə 

olunurdu.

Xalça kompozisiyası adətən iki hissədən ibarət olur: 

mərkəz və kənarlar. Qarabağ məktəbində xalçaların 

mərkəzi hissələri adətən çiçək, məişət əşyaları və ya 

həndəsi formalı elementlərdən ibarət olur. Kənar 

çərçivələrdə isə müxtəlif elementlərdən istifadə olunur. 

Onların arasında ən çox istifadə edilən su, siçan dişi, 

zəncir, gözətçi xətlər, kənarlar və tağ elementləridir.

İkinci mərtəbənin ən böyük məkan-
larından biri Fondun işçilərinə xidmət 
göstərəcək yeməkxanadır. 150 nəfər 

üçün nəzərdə tutulmuş yeməkxana 397 
m2 sahəni əhatə edir.    
Yeməkxana iki növ perforasiya edilmiş 
metal panellər ilə dekorasiya edilmişdir. 
Pəncərələr və bufet monitorlarında şəffaf, 
digər hissələrdə isə qırmızı rəngli fona ma-

lik panellərdən istifadə edilmişdir. Sütunlar 
üzərindəki qızılı-narıncı plitələr əsas mo-
tivin qrafik təcəssümünü ehtiva edir. Bufetin  
yuxarısında istifadə olunan parçalar məhz 
bu məkan üçün xüsusi olaraq toxunmuşdur. 
Divarların dekorasiyasını zənginləşdirmək 
üçün müxtəlif kilim kənarlarından istifadə 
edilmişdir.

qarabağ xalçaçiliq məktəbİ  qarabağ xalçaçiliq məktəbİ  

lobbİ

İkinci  mər təbədə 160  m 2-dən çox 
ümumi sahəsi olan 2 lobbi yerləşir. 
Buradan da Ərdəbi l  mozaikas ın ı 

görmək mümkündür.  Bu moza ikanı 
seyr etməklə dincəlmək istəyən“SOFAZ 
Tower”ın qonaqları mozaika qarşısında 
quraşdırılmış oturacaqlarda əyləşərək 
bu sənət əsərini izləyə bilərlər. Ərdə-

bil mozaikasının gözəlliyi qonaqların 
diqqət in i  dərhal  cə lb edir.  Panel lər 
və çilçıraqlar kimi elementlərdə isti-
fadə edilmiş Qarabağ məktəbinə xas 
olan romb motivləri ərazinin ümumi 
dizaynını tamamlayır. 

Romb motivi divardakı  akustik pa- 

nellərdə və şüşə çilçıraqlarda istifadə 

olunmuşdur.

qarabağ xalçaçiliq məktəbİ  qarabağ xalçaçiliq məktəbİ  



Qazax
xalçaçılıq məktəbi

konfrans zali

Üçüncü mərtəbənin ən geniş ərazisini 
əhatə edən Qazax xalçaçılıq məktə-
binin tarixi naxışları və müasir dizayn 

elementlərini özündə əks etdirən konfrans 
zalı 277 m2 sahəyə malik olmaqla eyni anda 
40-a qədər qonaq qəbuletmə imkanına malik-
dir. Konfrans zalı müasir texniki avadanlıqlar-
la tam təchiz olunmuşdur. Qazax Azərbay-
canın qərbə açılan qapısı adlandırılır. Buranın 
sakinləri həndəsi elementləri təcəssüm et-
dirən xüsusi dekorativ motivlər yaratmışlar. 
Bir çox ornamentlərin ərsəyə gətirilməsində 
romb, üçbucaq və üstəgəl işarələrindən isti-

fadə edilmişdir. Bu məktəbin xalçalarında isti-
fadə edilən ətrafı qarmaqlarla bəzədilmiş sək-
kiz guşəli göl naxışı konfrans zalında istifadə 
olunmuş həndəsi, düzbucaqlı və romb  ele-
mentlərindən ibarət ornamentlər üçün əsas 
ilham mənbəyi olmuşdur. Əsas motivin bir 
neçə formada istifadəsi dizayn müxtəlifliyinin 
yaradılmasına imkan vermişdir. Belə ki, bu 
motivlər döşəmədə sonsuz göllər formasın-
da, metal panellərdə möhür formasında, dəri 
panellərdə isə buynuz simvolu formasında 
əks etdirilmişdir.

Qoç buynuzu böyüklük, güc və 

cəsarəti təcəssüm edir.

üçüncü mərtəbə
qazax xalçaçiliq məktəbİ  qazax xalçaçiliq məktəbİ  

İdarə heyətİ otaği

1 61 m2 sahəsi  olan 12 nəfərl ik İdarə 
Heyəti otağı Qazax xalçaçılıq məktə-
binin motivləri əsasında dizayn edil- 

mişdir. Əsas motiv olaraq ətrafı qarmaqlar-
la bəzədilmiş 8 guşəli göl formasında olan 
naxışdan is t i fadə o lunmuşdur.  Qədim      
inanclara əsasən fiqurun mərkəzi elementi 
insanları nəzərdən, təbii fəlakətlərdən və 
vəhşi heyvanlardan müdafiə edirdi. 
Bu motiv otağın mərkəzində, şüşə divarın 
q a r ş ı s ı n d a  y e r l ə ş ə n  t a x t a  p a n e l i n 
mərkəzində istifadə olunmuşdur. 
Bununla da, gün 
i ş ığ ın ın  bu 
m o t i v d ə k i 
r ə n g l ə r i  d a h a 
n ə z ə r ə ç a r p a n 
e t m ə s i  t ə m i n 
edilmişdir. 

Çilçıraq romb 

elementlərinin kombi-

nasiyasından istifadə 

edilərək hazırlanmışdır.

Dizaynerlər tərəfindən təklif 

edilmiş xalça açıq təbii rəng 

çalarlarını özündə ehtiva 

edir. Bu xalçanın spesifik 

xüsusiyyəti üçbucaq və qar-

maqlardan ibarət olan geniş 

kənar zolaqlarının olmasıdır.

qazax xalçaçiliq məktəbİ  qazax xalçaçiliq məktəbİ  

İdarə heyətİ lobbİsİ

Q azax xalçalarında  “X” şəki l l i 
möhür elementlərindən müxtəlif 
formalarda və rənglərdə istifadə 

olunur. Bu element sadə formada daş 

divarlarda olan səs izoləedici panellər 
üzərinə çəkilmiş şüşə örtüklərdə istifadə 
edilmişdir.

Çilçıraqlar konfrans 

zalında istifadə olunmuş 

romb göl motivləri ilə 

dizayn edilmişdir.

Naxışın müxtəlif 

elementləri 3 şüşə təbəqədə 

ağ rəngdə görünür. Bu 

naxışlar şüşə üzərində 

nisbətən şəffaflaşdırılmış 

rəng tonlarında həkk 

olunmuşdur və işıqlar 

söndürüldükdə tamamilə 

gözdən itir.  

qazax xalçaçiliq məktəbİ  qazax xalçaçiliq məktəbİ  



 t

Quba
xalçaçılıq məktəbi

lobbİlər
dördüncü mərtəbə

Xüsusilə qeyd edilməlidir ki, 1905-ci ildə Azər-
baycanda ilk dəfə olaraq xalça naxışlarının to- 
xunması üçün damalı kağızlardan istifadə Quba 
rayonunda tətbiq edilmişdir. Bunun nəticəsində 
Quba xalçaçılıq məktəbinə daxil olan xalçaların 
ixracına başlanılmışdır. 1926-cı ildə Xalq İncəsənə-

ti festivalında nümayiş olunan 200 xalça arasında 
Quba xalçaçılıq məktəbinə daxil olan 10 xalça 
yüksək mükafatlara layiq görülmüşdür. Hal-hazır-
da dünyanın müxtəlif muzeylərində bu məktəbin 
xalçalarının nümayiş etdirilməsi onların dünya üzrə 
daha da məşhurlaşmasına yardım edir.

Belə ki, hazırlanan xalçaların keyfiyyəti və gözəlli-
yi həmin xalçanı toxuyan şəxsin taleyinə də təsir 
edə bilər. 9 yaşından etibarən qızlar ilk cəhrədən 
istifadə etməyi öyrənməyə başlayırdılar. Bu baxım-
dan Quba xalçalarının keyfiyyətli yundan hazırlan-
ması və incə ipliyə malik olması təəccüblü deyildir. 
Quba xalçaçılıq məktəbi bu regiona xas olan canlı 
təbiətin müxtəlif rənglər və motivlərlə təcəssüm 
etdirilməsinə görə xüsusi qiymətləndirilir. Bu mo-
tivlər xeyirxahlıq, müqəddəslik və şər qüvvələrə 
qarşı mühafizəni əks etdirir.

Azərbaycanın şimal-şərq hissəsində yerləşən 
Quba rayonunun mərkəzi Qudyalçay sa-
hilidir. Bəzi mənbələrə görə “Quba” sözü 

Qırğızıstan və Özbəkistan ərazilərində yaşamış 
“Kuva” adlı tayfanın adı ilə bağlıdır. Digər mən-
bəyə görə isə bu söz Mədinə şəhəri yaxınlığında 
yerləşən Quba şəhərinin sakinlərinin VII əsrdə bu 
regiona köçmələri ilə əlaqədardır.   
Yerli inanclara görə yun əyirilməsi prosesi simvo-
lik əhəmiyyət daşıyır.

quba xalçaçiliq məktəbİ  quba xalçaçiliq məktəbİ  

Dördüncü mərtəbədə mərmər döşəmələrdə 
XIX əsrdə Afurca kəndində toxunan “Əjdahalı” 
xalçalarına xas olan motivlər istifadə olunmuşdur. 
Burada gölləri hər iki tərəfdən əhatə edən qar-
maqvari başları olan uzunsov formalı əjdahalar 
təsvir olunmuşdur. Bu xeyirxahlıq və müsbət  ener- 
ji göstəricisidir. Motivin mərkəzində olan gül isə 
sonsuz həyatı təcəssüm etdirir.



İrəvan
xalçaçılıq məktəbi

İcraçi dİrektorun müavİnlərİnİn ofİslərİ

On yeddinci və iyirminci mərtəbələr icraçı 
direktorun müavinlərinin ofislərindən, iclas 
zallarından, iş kabinetlərindən, açıq ofis 

ərazisi və texniki ərazidən ibarətdir. 
Bu mərtəbələrin dizaynı zamanı İrəvan xalçaçılıq 
məktəbinin motivlərindən istifadə edilmişdir. Sənət-
karlıq, xüsusilə toxuculuq İrəvan xanlığında xüsusi 
əhəmiyyətə malik olmuşdur. Tarixi faktlar və zəngin 
mədəni irsə malik Azərbaycanlıların bu ərazidə 
yaşaması müasir dövrümüzədək çatmış yer adları 
və xalq ədəbiyyatı nümunələrində özünü aydın 

şəkildə göstərir. 
İrəvan xalçaçılıq məktəbində qədim inanclarda 
mövcud olmuş yer və səma cisimlərini təcəssüm 
etdirən həndəsi elementlər çoxluq təşkil edir. Bu 
ərazinin xalq ədəbiyyatında Nuh Peyğəmbər, dağlar, 
su və heyvanlar barədə mövzular xüsusi yer tutur. 
Miflərdə daha çox bəhs edilən məxluqlardan biri 
əjdahadır. Belə ki, qədim mifologiyaya əsasən əjdaha 
əzəmətlilik, xeyirxah ruhlu güclü varlıq kimi göstəri- 
lir. Əjdaha dağlıq ərazilərin sakinlərini qoruyan əsas 
varlıqdır.

on yeddİncİ və İyİrmİncİ mərtəbələr

İrəvandan müxtəlif karvan yolları keçirdi. Bunların 
arasında Hindistan, Mərkəzi Asiya və İran əra-
zilərini birləşdirən karvan yolunu xüsusi qeyd et-
mək lazımdır. Nəticədə bu ərazidə toxunan xalçalar 
digər bölgələrin də xalçaçılıq ənənələrinə öz təsirini 
göstərirdi. Səyyahlar və alimlər öz əsərlərində hər 
bir kəndlinin barama qurdu saxladığını, pambıq 
tarlasına və toxuculuq dəzgahlarına sahib ol- 
duğunu qeyd edirdilər.
On dördüncü mərtəbədən on yeddinci mərtəbəyə 
qədər olan metal panellərlə bəzədilən pilləkən 
qəfəsində 1780-ci ilə aid olan xalça üzərində         
geometrik şəkildə təsvir edilmiş insan və quş sim-
vollarından istifadə edilmişdir. Bu kompozisiyalar 
içərisi dördbucaqlı fiqurdan ibarət olan altıbucaqlı 
element şəklindədir və bolluq mənasını daşıyır.

İrəvan xalçaçiliq məktəbİ  İrəvan xalçaçiliq məktəbİ  

İcraçı direktorun müavinlərinin otaqlarının 

dizaynında eyni bir element – altıbucaqlı həndəsi 

göl motivindən istifadə edilmişdir. Bu motivə 

sütunlar və mebellərdə rast gəlmək mümkündür. 

Buynuzvari elementlər güc və möhkəmliyi 

təcəssüm etdirir.



Bakı
xalçaçılıq məktəbi

BAKI

Azərbaycan Respublikasının paytax-
tı və Qafqazda yerləşən ən böyük 
şəhər olan Bakı Xəzər dənizi sahilində 

Abşeron yarımadasında yerləşir. Bəzi mən-
bələrə görə “Bakı” sözü qədim fars sözü 
olan “badi-küba” sözündən gəlir və “küləklər 
şəhəri” mənasını daşıyır. Bakı şəhəri eyni za-
manda intensiv inkişaf edən neft sənayesinin 
mərkəzi hesab olunur. Bakı adət-ənənə və 
müasirliyi özündə birləşdirir. YUNESKO-nun 
qeyri-maddi irsinə daxil olmuş İçəri Şəhər ən 
müasir arxitekturaya malik binalarla əhatə 
olunmuşdur. Dünyanın ən istedadlı və tanın-
mış memarları Bakının yeni görüntüsünün 
yaradılması üçün əmək sərf edirlər. Azərbay-
canın mədəni, elmi və sənaye mərkəzi olan 
Bakı bir sıra fərqli dizayna malik müasir tiki- 

lilərə – Heydər Əliyev Mərkəzi (2014-cü ildə 
ilin ən yaxşı Muzey dizaynı üzrə mükafata 
layiq görülmüşdür), Xalça muzeyi, Beynəlxalq 
Muğam Mərkəzi və s. ev sahibliyi edir. Sön-
məz məşəli xatırladan “Alov qüllələri” şəhər 
üzərində yüksəlir.Qədim dövrlərdən etibarən 
Abşeron yarımadası və Bakıda zərif və yüksək 
keyfiyyətli xalçalar toxunmağa başlanılmışdır. 
Bakı xalçalarının yumşaqlığı və zərifliyi on-
ların dəvə (lama) yunundan toxunması ilə 
bağlıdır. Əsas istifadə edilən rənglər mavi, 
sarı, qəhvəyi və qırmızı rənglərdir. Bu rənglər 
dəniz, qum və odu təcəssüm etdirir. Boyaların 
təbiiliyini saxlamaq və rənglərin canlılığını 
artırmaq üçün xalçaların hazırlanması prose-
sində duzlu sudan istifadə edilirdi.

baki xalçaçiliq məktəbİ  

İcraçI dİrektorun ofİsİ

İcraçı direktorun ofisi iyirmi birinci mərtəbədə 
yerləşir. Bu mərtəbədə həmçinin 111 m2 sahə-
si  olan 30 qonaq qəbuletmə imkanı olan        

konfrans zalı, 10 nəfərlik iclas otağı, gözləmə otağı, 
iş kabineti və administrativ salon yerləşir. Bu 
mərtəbə Bakı xalçaçılıq məktəbinin ornamentləri 
əsasında dizayn edilmişdir.   
Üçbucaq və svastika işarələri icraçı direktorun 
ofisinin kornizləri üzərində həkk olunmuşdur. 
Bu ornamentlərin xalçaçılıq tarixində ən qədim 
ornamentlər olması ehtimal edilir. Bu cür orna-
mentlər Xəzər dənizi hövzəsində qədim bürünc 
və dəmir dövrlərində mövcud olmuşdur. Qədim 
Sanskrit dilindən gələn “svastika” sözü uğur və 
özünü təsdiq mənasını verir.   
Atəşpərəstlik inanclarında svastika fırlanan günəşi, 

sonsuzluğu və ya davamlı yaradılışı təcəssüm etdi-
rir. Üçbucaq isə Qafqaz bölgəsi inanclarına görə 
insanları nəzərdən qorumaq qüvvəsinə malik idi.
Bu ofisin dizaynında qədim Əfşan xalçasında rast 
gəlinən gül kompozisiyasından istifadə olunmuş-
dur. Ən çox yayılmış ornamentlər isə Şah Abbasi 
(güllər) və islimidir. Abşeron sakinləri çiçəklərin 
cənnəti simvolizə etdiyinə, ətrafında çoxlu gül 
olan insanın isə mənəvi rahatl ığa çatacağına  
inanırdılar.    
Lift quraşdırılmış lobbilərin mərmər döşəmələri 
üzərində çiçəkləmiş ağac və güllər əks olunmuş-
dur. Mərkəzi hissədə palmet və islimi ornamentləri 
ilə əhatə olunmuş qızılgül formalı element həkk 
edilmişdir. Bu ornamentlər ağ mərmər üzərində 
özünəməxsus gözəllik yaradır.

XVIII əsr 

Bakı xalçası 

əsasında 

toxunmuş 

dördbucaqlı 

xalça

İyİrmİ bİrİncİ mərtəbə
baki xalçaçiliq məktəbİ  

konfrans zali

İslam dini Bakıda yaşayan insanların həyat 
tərzinə və incəsənət sahəsinə böyük təsir 
göstərmişdir. Şəriət qanunlarına uyğun 

olaraq insan və heyvan obrazlarının yaradıl-
ması qadağan olunmuşdu. Bununla əlaqədar 
olaraq gül motivləri, həndəsi fiqurlar və is-
limilər İslam incəsənətinin ən geniş yayılmış 
elementləri olmuşdur. Daha maraqlısı odur 
ki, ilk məlum olan ərəb əlyazmaları əlifbası, 

“Kufi” əlifbasından yeni növ ornamentlərin 
yaradılmasında istifadə olunmuşdur. Bu 
kaliqrafiya elementlərindən konfrans zalında 
olan xalçanın kənar hissələrində də istifadə 
edilmişdir. Yalnız  Qafqaz xalça toxucuları 
bu cür kənarlara malik xalçalar toxumağı 
bacarırlar. 

baki xalçaçiliq məktəbİ  baki xalçaçiliq məktəbİ  

İclas otaği

Əsas konfrans zalında olduğu kimi 
iclas otağında da iki əsas naxışdan - 
“cütbuynuz” (sütunlarda) və qəhvəyi 

rəngdə olan xalça kənarları elementlərindən 
istifadə olunmuşdur. Lakin buradakı xalça 
kənarı başqa formada dizayn edilmişdir. Qərb 
mütəxəssisləri bunu “üzüm yarpağı və şüşə” 
adlandırır, halbuki, qədim yerli mənbələrdə 
bu tip ornamentlər “şamdan” kimi qeyd 
edilmişdir. 

Zaldakı sütunlar üzərindəki metal haşiyələrdə 

“cütbuynuz” adlanan qoşa buynuzu xatırladan 

naxışlardan istifadə edilmişdir. Qədim inanclara 

görə bu güc və bolluğu təcəssüm etdirir. 

baki xalçaçiliq məktəbİ  baki xalçaçiliq məktəbİ  



Naxçıvan
xalçaçılıq məktəbi



74 75

Naxçıvanın ərazisi dünyanın ən qədim 
mədəniyyət mərkəzlərindən biridir. 
Şərur rayonu ərazisində yerləşən 

Qazma mağarasından daş dövrünə aid ar-   
xeoloji qazıntıların tapılması bu ərazinin qə-
dim tarixə malik olmasını sübut edir. Qədim 
mənbələrə əsasən “Naxçıvan” sözü “Nəqşi 
cahan”, yəni “dünyanın naxışı” mənasını 
daşıyır. Burada müxtəlif ornamentlərdən 
istifadə edilmiş xalçalara rast gəlmək müm-
kündür. İyirmi ikinci mərtəbə - Panorama 
mərtəbəsinin sütunlarında istifadə olunan 
elementlər 1850-ci ilə aid olan Çiçəkli buta 
xalçasından götürülmüşdür.

İyİrmİ İkİncİ mərtəbə 
panorama mərtəbəsİ

naxçivan xalçaçiliq məktəbİ  naxçivan xalçaçiliq məktəbİ  

Yerli inanclarda güllərin və ağacların həndəsi forma-

ları çox geniş yayılmışdır. Bu insanın kamilliyə can 

atmasının və ümidin göstəricisidir.

Dİgər mərtəbələr

SOFAZ Tower-ın digər mərtəbələrində 
s t r u k t u r  b ö l m ə l ə r i n  r ə h b ə r l ə r i -     
nin otaqları, iş otaqları, 300 m2-dən 

böyük əraziyə malik açıq tipli ofislər, çap, 
elektrik, texniki və çay otaqları yerləşir. 
 Qoç  buynuzu ornament lər i  bu 
mər təbə lə r in  döşəmə lər in in  dekoras i -
yas ında is t i fadə olunmuşdur.  Bu qədim 
motivlərdən müxtəl i f  parçalar üzərində 
geniş ist i fadə olunurdu. Pazırık kurqan-
larında Dəmir dövrünə aid tapılmış Skif 
atlısının qalıqlarında da bu motivlərin dəri 

üzərində işləndiyini görmək mümkündür. 
Bundan başqa Daş və Bürünc dövrlərinə 
a id  qaya  rəsmlər ində  də  bu  cür  orna -
mentlərə rast gəlmək mümkündür.
Q a f q a z  v ə  M ə r k ə z i  As i y a  r e g i o n u n d a 
ya şayan  qəd im köçə r i  t ay f a l a r  yunan 
mənbə lər ində  Sk i f ,  f a r s  mənbə lər ində 
isə Sak olaraq adlandır ı l ırdı lar.  Bu tay-
f a l a r ın  incəsənə t ində  heyvan  f iqur  və 
obrazlarının yaradılması əsas yer tuturdu. 
Bu cür nümunələr müxtəlif üsullarla daş, 
taxta və metal  (xüsusi lə  qız ı l )  üzər ində 
həkk olunurdu.  Zoomorf üsula xas olan 
qoç buynuzları Mərkəzi Asiya xalqlarının 
incəsənə t ində  gen i ş  yay ı lmışd ı r.  Daha      
maraql ıs ı  isə odur ki ,  qədim Skif lərdən 
qalma bu xüsusiyyət müasir dövrdə hazır-
lanan xalçalara da xasdır.

lİft lobbİlərİ

Lift quraşdırılmış lobbilərin dekorasi-
yası zamanı müvafiq mərtəbələrdə 
istifadə olunmuş xalçaçılıq məktəb- 

lərinə istinad edilmişdir. Lift kabinlərinin 
dizaynı zamanı isə bütün xalçaçılıq mək-
təblərinin nümunələrindən istifadə edil- 
mişdir. 

Gül motİvlİ xalça

Şimali Qafqaz, Azərbaycan, XIX əsr. Venesiya, Rəşid 

Rəhimin kolleksiyası

Bu xüsusi nümunə öz dövrünün gül motivlərindən 

ilhamlanaraq hazırlanmışdır. Əfşani dizaynlı bu 

xalçada mərkəzdə yerləşdirilmiş ağ qızılgül, həmçinin 

uzun gövdəli, haçalanmış yarpaqlı, böyük dairəvi 

qızılgüllər və günəş şüaları formasında palmetləri 

görmək mümkündür.

Mərtəbələrdə istifadə edilmiş xalçaçılıq 
məktəblərini asanlıqla fərqləndirmək 
üçün dizaynerlər hər mərtəbənin lift 

lobbisində həmin mərtəbədə istifadə edilmiş 
xalçaçılıq məktəbinə aid ən geniş yayılmış or-
namentlərdən istifadə etmişlər.

mezonİn: gəncə

3-cü mərtəbə: qazax 4-cü mərtəbə: quba

2-cİ mərtəbə: qarabağ

bİrİncİ mərtəbə: şİrvan

Xalçaçılıq məktəblərinin mərtəbələr üzrə istifadəsi
lİft lobbİlərİ

Bakı xalçaçılıq məktəbi, 
gül motivi (cənnətin rəmzi). 

Giriş qapısı, Giriş lob-
bisindəki çilçıraq, Kitabxana 

divarının panelləri

Bakı xalçaçılıq məktəbi, 
“Kufi” əlifbası əsasında kənar 

motivləri. Giriş qapısı

Gəncə xalçaçılıq məktəbi, 
Şəmkir xalçası, nəbati 

motivi (həndəsi gül və pambıq 
qönçəsi motivləri). Kitabxana 

şüşələri  

Təbriz xalçaçılıq məktəbi, 
Ərdəbil xalçasına aid gül 
motivi. Ərdəbil mozaikası 

Şirvan xalçaçılıq məktəbi, 
Göyçay romb motivləri ilə 

işlənmiş namazlıq xalçadan 
naxışlar. 1-ci mərtəbə, lift 
lobbisi, akustik panellər

Şirvan xalçaçılıq məktəbi, 
Qobustan xalçasına aid şəbəkə 
formasında həndəsi gül motivi. 

Qış Bağının daş divarları

Şirvan xalçaçılıq məktəbi, Ağsu 
xalçası, Hörük. “Petroleum 

Lounge”un divarları

Gəncə xalçaçılıq məktəbi, Şəmkir 
xalçasına aid həndəsi göl motivləri. 

Kitabxananın şüşə panelləri

Gəncə xalçaçılıq məktəbi, Samux 
xalçasına aid həndəsi buta ele-

mentləri. Mezonin, lift lobbisi, akustik 
panellər

Qarabağ xalçaçılıq məktəbi, 
həndəsi gül və göl motivləri. 

Yeməkxananın metal panelləri 
və xalçalar

Qarabağ xalçaçılıq 
məktəbi, romb formalı 
kənar motivi (bolluq 
simvolu). Yeməkxana 

qapısı

Qarabağ xalçaçılıq 
məktəbi, şəbəkə içərisində 

qarmaq motivləri. Akt 
zalında tərcüməçilər üçün 
nəzərdə tutulmuş otağın 

pəncərəsi

Qarabağ xalçaçılıq məktəbi, əjdaha 
motivi. Akt zalında perforasiya 

edilmiş metal panellər

Qarabağ xalçaçılıq məktəbi, buta 
formalı kənar motivləri. Yemək- 

xana barı və qapısı

Qarabağ xalçaçılıq mək-
təbi, həndəsi gül motivi. 
Yeməkxananın metal 
panelləri və xalçalar

Qarabağ xalçaçılıq məktəbi, 
Cəbrayıl xalçasına aid buta və romb 
elementləri. 2-ci mərtəbə, lift lobbisi, 

akustik panellər

Qazax xalçaçılıq məktəbi, tayfa 
nişanlı göl motivləri. İdarə Heyəti 

otağının divar panelləri

Quba xalçaçılıq məktəbi, Afurca 
xalçasına aid əjdaha gölləri. 4-cü 
mərtəbə, lobbilər, daş döşəmələr

Bütün məktəblərə aid romb motivləri 
(bolluq rəmzi). İşçi mərtəbələr, 

lobbilər, şüşə panellər

Bakı xalçaçılıq məktəbi, Əfşan 
xalçası, fars florası və ərəb mənbələri 

əsasında çiçək motivləri. 21-ci 
mərtəbə, lift lobbisi, daş döşəmə 

üzərində işlənmiş motivlər

Bakı xalçaçılıq məktəbi, Novxanı 
xalçasına aid şamdan naxışlı 

kənar motivləri. 21-ci mərtəbə, iclas 
otağının xalçası

Bakı xalçaçılıq məktəbi, siçan dişi 
əhatəsində cütbuynuz motivi. 21-ci 

mərtəbə, konfrans zalı sütunları

Naxçıvan xalçaçılıq məktəbi, 
həndəsi gül elementi. 22-ci mərtəbə, 

sütunlar

Bütün məktəblərə aid həndəsi üç-
bucaq elementləri. Lift kabinlərinin 

döşəməsi

Bakı xalçaçılıq məktəbi, Nov- 
xanı xalçasına aid svastika və 
üçbucaq motivləri (uğur rəmzi). 
21-ci mərtəbə, icraçı direktorun 

ofisinin divar kənarları

Bakı xalçaçılıq məktəbi, “Kufi” 
əlifbası əsasında kənar motivləri. 

21-ci mərtəbə, konfrans zalı, 
icraçı direktorun ofisinin xalçası

Bakı xalçaçılıq məktəbi, Əfşan 
xalçası, fars florası və ərəb 

mənbələri əsasında çiçək motivləri. 
21-ci mərtəbə, icraçı direktorun 

ofisinin xalçası

İrəvan xalçaçılıq məktəbi, 
Zəngəzur xalçasına aid həndəsi 

göllər. 17 və 20-ci mərtəbələr, 
icraçı direktorun müavinlərinin 

ofisləri, sütunlar və mebellər

İrəvan xalçaçılıq məktəbi, İrəvan 
xalçasına aid həndəsi quş və insan 

fiqurları. 14-17-ci mərtəbələrin 
döşəmələri, pilləkən qəfəsləri

Qazax xalçaçılıq məktəbi, 
üçbucaq və qarmaq motivli kə-
nar dekorasiyası. İdarə Heyəti 

otağının xalçası

Qazax xalçaçılıq məktəbi, “x” 
formalı motiv. 3-cü mərtəbə, 
lobbilər və sanuzel qovşağı

Qazax xalçaçılıq məktəbi, həndəsi 
romb gölləri cərgəsi. Konfrans zalın-

da olan xalça və metal panellər

Qazax xalçaçılıq məktəbi, qoç buy-
nuzu motivi (güc simvolu). Konfrans 

zalında dəri panellər

Binanın texniki xüsusiyyətləri
Binanın hündürlüyü – 117 m (qüllə ilə birlikdə 140 m)
Binanın ümumi sahəsi – 35 834 m2

Ümumilikdə mərtəbələrin sayı – 26 
Liftlərin sayı - 7
Zirzəmi mərtəbələri – 150 avtomobil tutumlu 2 mərtəbəli dayanacaq
Yeraltı dayanacaq sahəsi – 6 357 m2

“SOFAZ Tower” daxili və xarici şüşə panellərdən ibarət olan ikiqat fasad quru-
luşuna malikdir.  Bu tipli  fasad quruluşu Avropa ölkələrinin əksər ofis bina- 
larında tətbiq olunur. Şüşə qatlar arasında qapalı balkonlar quraşdırılmışdır. 
Bu fasad quruluşu səs izoləedici  xüsusiyyətə malik olmaqla yanaşı daxildə 
olan istiliyi qoruyub saxlamaq özəlliyinə də malikdir. Birinci mərtəbənin arxa 
hissəsində xüsusi günəş panelləri quraşdırılmışdır.
“SOFAZ Tower” “Yaşıl bina” tipli ofis binaları kateqoriyasına daxildir. Binanın dizaynı 
zamanı yaşıl zonaların olması (Qış bağı) təmin edilmişdir. Binada həmçinin alternativ 
enerji mənbələri istehsalı üçün işıq və günəş panelləri də quraşdırılmışdır.

“SOFAZ Tower” və İnformasiya texnologiyaları

Azərbaycan Respublikası Dövlət 
Neft Fondunun yeni inzibati bi-
nasında informasiya texnologi-

yalarının işini təmin etmək məqsədilə 
ən müasir standart lara cavab verən 
“Data Center” yaradılmışdır. Bu mərkəz 
sayəsində e-mail, İP telefoniya, simsiz 
şəbəkə, audio-video telekonfrans, İPTV, 
video müşahidə sistemi, mərkəzləşdi-
rilmiş saat sistemi, mərkəzləşdirilmiş 
anten sistemi və eləcə də müvafiq proq-
ram təminatlarının fasiləsiz, etibarlı , 
keyfiyyətli, əlçatan, innovativ və opti-
mal istifadəsi təmin edilir. “Data Center” 
işgüzar fəaliyyətin etibarlılığını və da-
vamlılığını təmin edən “TIER 3” beynəl-
xalq  standartları əsasında qurulmuşdur. 
“Data Center”in 7 gün 24 saat fəaliyyət 

göstərməsi üçün hər bir avadanlığın eh-
tiyat nüsxəsi nəzərə alınmışdır. 
ARDNF-nin yeni inzibati binasında Azər-
baycanda ilk dəfə olaraq Bina İdarəet-
mə Sistemi (BMS) quraşdırılmışdır. Bu 
sistem özündə inzibati binanın texniki, 
təhlükəsizlik və informasiya texnologi-
yaları məsələlərinin həllini təmin edən 
sistemləri birləşdirir. Neft Fondunun 
yeni inzibati binasında “DESIGO IN-
SIGHT” adlı BMS proqramı qurulmuş-
dur. Bu sistem sayəsində Fondun yeni 
inzibati binasında olan texniki prosedur 
və proseslərin minimum insan müda- 
xiləsi olmaqla fasiləsiz fəaliyyəti təmin 
ediləcəkdir. 

Bununla yanaşı binanın ən müasir tex-
nologiyaların tətbiqi ilə isidilməsi və 
soyudulması BMS proqramı ilə idarə 
olunan “HVAC” sistemi vasitəsilə təmin 
edilir. Binada quraşdırılan AHU (Təmiz 
Hava Qurğuları) qurğuları vasitəsilə fil-
terlərdən keçirilərək təmizlənmiş hava 
soyudularaq və ya qızdırılaraq binada 
optimal temperaturun saxlanılması üçün 
istifadə edilir, çirkli hava isə binadan 
kənarlaşdırılır. 
Binada həmçinin avtomatik idarə edilən 
jalüzlər (Bl inds) quraşdırı lmışdır ki , 
bu da gün işığının səmərəli şəkildə is-
t i fadəsinə imkan verir.  Jalüzlər hər 
mərtəbədə və otaqlarda ayrıl ıqda da 
tənzimlənə bilir.
B inaya və  mərtəbə lərə  g ir i ş  xüsus i 
kartlar (bəclər) vasitəsilə mümkündür. 

Yeni inzibati binada quraşdırılmış ka- 
meralara və turniketlərə tətbiq edilmiş   
intellektual təhlükəsizl ik sistemi baş 
verə biləcək hər hansı bir insidentə qar-
şı reaksiya verməklə müvafiq heyətə 
məlumat ötürmək imkanına malikdir. 
Bunlarla yanaşı binanın yeraltı daya- 
nacağına və qızıl anbarına daxil olan 
bütün avtomobillər “X Ray Scan” sistemi 
ilə xüsusi yoxlamadan keçirilir. Bu avto-
mobilin alt hissəsinin və qapalı yerlə-   
rinin də yoxlanılmasına imkan verir. 
Yeraltı  dayanacağın idarə edilməsi də 
ağıllı sistem vasitəsilə həyata keçirilir. 
Avtomobil dayanacağında quraşdırılmış 
avadanlıqlar sayəsində boş və rezerv 
o lunmuş  av tomobi l  yer lər in in  say ı 
haqqında, onların dəqiq yeri barəsində 
məlumat əldə etmək mümkündür.  

“SOFAZ Tower” – Ekoloji təmiz bina texnologiyaları

Azərbaycan Respubl ikas ı  Döv-
lət Neft Fondunun yeni inzibati  
binası yaşıl bina standartlarına 

cavab verir. Belə ki, binada alternativ 
enerji istifadəsi məqsədilə günəş pa- 
nellərdən istifadə olunur. Hava ventilya- 
siya sisteminin effektivliyinin artırılması 
üçün xüsusi enerji tənzimləyicilərindən 
istifadə olunmuşdur. İşıq enerjisinin isti-
fadəsinin tənzimlənməsi və effektivliyin 
artırılması məqsədilə günəş şüalarının 
miqdarına uyğun olaraq işıqlandırma 
dərəcəsini tənzimləyən sistemdən, lift 

lobbilərində, lobbilərdə, dayanacaqlar-
da hərəkət sensorlarından və effektivliyi 
artıran işıq lampalarından istifadə edilir. 
Bina ikiqat fasad quruluşuna malikdir və 
həmin qatlar arasında hava dövriyyəsini 
təmin edən sistem tətbiq edilmişdir. Bu 
binanın qızdırı lması zamanı ist i l iyin 
itirilməsini önləməklə enerji istifadəsini 
minimuma endirməyə imkan verir. 

Azərbaycan Respublikası Dövlət Neft 
Fondu neft və qaz ehtiyatlarına 
dair sazişlərin həyata keçirilməsi 

ilə bağlı Azərbaycan Respublikasının əldə 
etdiyi gəlirlərin toplanmasını, səmərəli 
idarə edilməsini, gələcək nəsillər üçün 
saxlanmasını təmin edən xüsusi qurumdur. 

